
Broadcasting Complaints Commission

Coimisidn um Ghearain Chraolachain





Gearán a rinne: an tAthair Pádraig Ó Cuill, O.F.M. Cap., Tagairt: 102/05

	Staisiún: 
 
	Clár:
  
	Dáta:

	
	
	

	TG4
	'Cogar – Rang a Dó'
	24 Bealtaine 2005


Achoimre den Ghearán:

Déanann gearán an tAthair Pádraig Ó Cuill de réir Alt 24(2)(c)(clúmhilleadh) den Acht Craolacháin 2001 tagairt don chlár 'Cogar – Rang a Dó'. 

Bhain an chlár le hullmhú dhaltaí Lios na nÓg don Chéad Chomaoineach.  Deir an tAthair Ó Cuill go bhain sé an-taitneamh as formhór an chláir.  Ach, chuir sé isteach air gur úsáid na leanaí na focail 'ugly', 'like cardboard' and 'disgusting' nuair a bhí siad ag caint faoin mblas a bhí ar an abhlainn.  

Is é do thuairim nuair a duirt an cailín ón Afraic nár thaitin blas na Comaoineach léi, go raibh sé tur, ráiteas neamh-dhíobhálach ann féin é sin.  Is ón olc go dtí an donas a chuaigh an scéal áfach nuair a nocht beirt chailíní Éireannacha a dtuairim.  Dúirt duine acu go raibh an Chomaoineach 'like cardboard' agus an duine eile go raibh sí 'disgusting'.  Cheap an tAthair Ó Cuill go léir sé seo nach raibh brí na Sacraiminte mínithe ag an múinteoir do na daltaí.  Mhúin sí dóibh conas siúl agus conas paidreacha a léamh amach, ach dealraíonn nár míníodh (a) gur Corp Chríost a bhí á glacadh acu agus (b) go raibh urraim dá réir dlite don tSacraimint.  De thoradh na faillí seo dúradh focail a bhí maslach agus dia-mhaslach.

Deireann an tAthair Ó Cuill go bhfuil a oiread céanna de locht, áfach, nó níos mó, ar léiritheoir nó ar eagarthóir an chláir.  Iadsan a sheol na focail mhaslacha dia-mhaslacha sa réimse phoiblí.  Ar an mbealach sin thug siad masla do Dhia, don Eaglais agus do bhaill na hEaglaise agus don tSacraimint.  Ní cheadóidís a leithéid de mhasla do Allah nó do Bhúda, nó ba dhóibh ba mheasa.  Mír fhrith-Chaitliceach ba ea an mhír seo, ar leanadh di fiú sna creidiúintí.  Ní chreid sé nach raibh rogha acu an mhír sin a chraoladh.  Piocadh amach an mhír atá i gceist le teann urchóide.  Is é do thuiscint gurbh é an dara craoladh.  Dar leis ós rud é gur i ndeiridh an chláir agus sna creidiúintí a bhí an mhír seo, nach mbeadh sé ródheacair í d'fhágaint ar lár, nó atheagarthóireacht a dhéanamh uirthí.

Freagra an Stáisiún:

Deireann an craoltóir ina fhreaga go clár faisnéise é seo, bliain i gcomhluadar rang an Céad Comaoine i Lios na nÓg, Gaelscoil i Ranalach.  Feictear sa gclár go bhfuil daltaí ó chúlraí éagsúla sa rang seo, ina measc beirt chailíní óga de bhunú na Nigéire.  Tugann an clár seo blas den dúinn ar an Éire nua, ilchiníoch.  Is é an Chéad Chomaoine buaic na bliana do no daltaí ar fad sa rang agus léiríonn an chlár an t-ullmhúchán ar fad a bhíonn ar bun don ócáid mhór seo i saol na leanaí agus na scoile.

Is clár caoin séimh é tríd síos a thugann tús áite do na leanaí áille seo agus a soineantacht gan smál.  Ba mar léiriú ar áilleacht agus ar shoineantacht na bpáistí a cuireadh an cheist orthu faoin mblas a bhí ar an abhlainn.  Measann TG4 gur chruthaigh na feagraí a thugadar an méid sin.  Ní mheasann TG4 gur thug na feagraí sin masla do Dhia ná do dhuine agus ní dóigh libh gur ceart an bhrí sin a bhaint astu.

Is dona leo gur chuir an mhír áirithe seo isteach ar an ngearánaí mar go ndeir sé gur bhain sé 'an-taitneamh as formhór chláir'.  Ní raibh i gceist ag TG4, ná ag an léiritheoir, go ngoillfeadh aon chuid den chlár seo ar éinne.  Go deimhin is ceart de a chur in iúl gur moladh agus aischothú dearfach a fuair TG4 – ó lucht na scoile féin and ón lucht féachanna – nuair a craoladh an clár.  Ní ghéill TG4 ach oiread gur mhír fhrith-Chaitliceach a bhí sa mhír seo den chlár.  Diúltaimid ar fad don tuarim ón ngearánaí gur cuireadh an mhír seo sa gclár 'le teann urchóide'.  Measann TG4 nár sháraigh an clár seo aon cheann de na cóid ná de na treoirlínte atá i bhfeidhm ag an gCoimisiún.

Cinneadh an Choimisiúin:

Níor ghlac An Coimisiún um Ghearáin Chraolacháin leis an ngearán a rinne an tAthair Ó Cuill.  Bhí An Coimisiún den tuairim nár sháraigh an craoltóir, RTÉ, Alt 24(2)(c)(clúmhilleadh).  Bhain an chlár le hullmhú dhaltaí rang a dó don Chéad Chomaoineach, clár ina dtugtar san áireamh taithí na páistí ach go háirthithe.  Bhí na freagraí a thug na páistí macánta agus gan choir.  Thugadar freagraí simplí, gan aon intinn masla a tabhairt do Dhia.  Ní raibh iontu ach freagraí a bhaineann le páistí.  Ba é tuairim an Choimisiún nach raibh aon chlúmhilleadh sa chraolacháin seo, gan aon fhianaise ann go raibh sé mailíseach.  Diúltaíodh don ghearán.
BCC Complaint Decisions, September 2005

